
 Ойын технологиялары арқылы 
қазақ тілін өзге ұлт балаларын үйрету


Тәрбие басы-тіл, сондықтан балабақшада қазақ тілін үйрету оқу –тәрбие жүйесінің ең маңызды саласы болып саналады. Сәбилік топтан бастап-ақ саналы тәрбие ретінде қазақ тілін үйренуге тәрбиелеудің түп негізі-балабақшада қалыптасады.
Бүгінгі күні мектеп жасына дейінгі балалардың сөзге қызығушылығы, сөйлеу үлгілерінің іргетасы осы балалық шақтан қаланатыны ескеріліп, балалардың тіл үйренуге қызығушылығын арттыру, тіл мәдениетін жетілдіру, сөздік қорларын байыту, байланыстырып сөйлеуге дағдыландыру мақсаты алға қойылған.
Ойын технологиялары қазақ тілін оқыту әдістемесінде белсендi оқыту нысанына жатады.
Ойын технологиялары шығармашылық – іздестіру деңгейіндегі балалардың жұмыстарын ғана емес, қазақ тiлiн зерттеу бойынша күнделiктi қадамдарды қызықты етуге ықпал ететін, бірегей оқыту нысандарының бірі болып табылады. Ойынның шартты әлемiнің қызықтылығы есте сақтау, қайталау, бекiту немесе ақпаратты меңгерудің жақсы бейнеленген бiр қалыпты қызметінің эмоционалды болымды жағын көрсетеді, ал ойын әрекетiнiң эмоционалдылығы баланың барлық психикалық процестері мен қызметін қарқындатады. 
Мақсаты: Ойын арқылы балаларға қазақ тілін үйрету,сөздік қорын байту. Мемлекеттік тілді меңгерте отырып жаңа материалдарды қабылдауға, есте  сақтауға,зейінін дамытуға баулу,қызығушылықтарын арттыру.Сөздік қорды-дамытуға бағытталған әдістердің жалпы міндеті-сөздің мағынасын түсініп,оны дұрыс қолдану.  
Заман талабына сай әр мұғалім өз сабағын жаңаша ұйымдастырып, шығармашылық ізденіспен өткізеді. Осы мақсат пен міндеттерді негізге ала отырып, өзге ұлт балаларына қазақ тілін үйретуде тек қана сөздерді қайталау арқылы үйретпей, оларды ойындар мен көрнекіліктер арқылы үйреткен тиімді. Ойын мен көрнекілік — балалардың тілді үйренуге деген қызығушылығын арттырады, сенімін оятады.
Баланың шаршауын сейілтіп, қызығушылығын арттыратын тек ойын элементтері болып саналады. Ойын баланы бірігіп жұмыс істеуге бағыт береді, іздендіруге дағдысына қалыптастыруына мүмкіндік туғызады. 
 	Ойын- бала үшін нағыз өмір. Өйткені, ойын үстінде, баланың бір затқа бейімділігі, мүмкіндігі және қызығуы анық байқалады.  Ойынның негізгі ерекшілігі – балалар үн-түнсіз ойнамайды, тіпті жалғыз ойнаған кезде де  сөйлеп отырып ойнайды.  Ойын процессінде сөйлесу үлкен рөл атқарады. Егер ойын, дұрыс ұйымдастырылса, ол балаға ықпал жасауға мүмкіндік береді.    Балалардың өмірі мен оқу қызметін дұрыс ұйымдастыру-оларды тәрбиелеу деген сөз. Бала үшін ойын-өзін-өзі жетілдіру мен өзін-өзі көрсетудің құралы. Ойын әрекетінде баланың психикалық қасиеттері мен жеке басының ерекшеліктері әлдеқайда тез қалыптасады, яғни ол арқылы бала білім алады. Ойын ойнау барысында бала ешбір тиымсыз, бар жанымен ойынға кірісіп кетеді-де белсенділік пайда болады, қызығушылық танытады. Бөбектер үшін оқу қызметі барысында көп нәрсені айта беру балаларды жалықтыратын жағдай екені анық. Осы орайда ойын үлгілерін пайдалана отырып сабақты жүргізу педагог қауім үшін өте тиімді әдіс. Ойын- оқу үрдесіндегі оқытудың әрі формасы, әрі әдісі ретінде дербес дидактикалық санат.Тіл үйретуде ойынды көрнекі құралдар, түрлі суреттер, кестелер, ойыншықтар, музыка және т.б. материалдар сабақты көркемдеп отырса, балалардың сөздік қоры біршама толығады, ауызша сөйлеу түрлері кеңейеді. Әрбір сабақта ойын түрлерін және өзара сөйлеу үлгілерін тақырыпқа сай қолданамын. 
Ойын арқылы өзге тілде сөйлейтін балалар қазақ тілін үйреніп, сөздік қорын байытады, мемлекеттік тілді меңгереді және жаңа материалды жақсы қабылдайды, есте сақтайды, зейінді дамиды, қызығушылығы артады. Осы бейімделген бағдарламаны жүзеге асыру барысында мынандай ойындарды қолданамын:
Дидактикалық ойындар
Сюжетті-рөлдік ойындар
Қимыл-қозғалыс ойындар
Ұлттық ойындар
Саусақ ойындар
Үстел үсті ойындары т.с.с
Дидактикалық ойындар арнайы мақсатты көздейді және нақты міндеттерді шешеді.Ойын арқылы балалар қазақ тілін үйреніп,сөздік қорын байытады,мемлекеттік тілді меңгереді және жаңа материалды жақсы қабылдайды,есте сақтайды,зейіні дамиды,қызығушылығы артады.
Дидактикалық ойындар үш топқа бөлінеді:
1.Заттық дидактикалық ойындар-дидактикалық ойыншықтармен және әр түрлі ойын материалдарымен ұйымдастырады.
2.Үстел үстінде ойналатын дидактикалық ойындар-«Лото», «Домино» т.б
3.Сөздік дидактикалық ойындар.

[image: C:\Users\User\Desktop\из сотки\IMG-20181024-WA0018.jpg]Ұлттық ойындар -халқымыздың ойындарға тек балаларды алдандыру,ойнату әдісі деп қарамай, жас ерекшеліктеріне сай оларды көзқарасының, мінез құлқының қалыптастыру құралы деп ерекше бағалаған.Ұлт ойындары- ата-бабамыздан бізге жеткен, өткен мен бүгінгіні байланыстыратын баға жетпес байлығымыз,асыл қазынамыз,сондықтан оны күнделікті оқу-тәрбие үрдісінде пайдаланудың заманымызға сай ұрпақ тәрбиелеуге пайдасы орасан зор екендігі сөзсіз.Қазақтың ұлттық   ойындарын үш топқа бөліп қарастыруға болады: «санамақ,тәй-тәй,айгөлек,соқыр теке,қуырмаш,алақан соқпақ,ақ серек-көк серек» ойындарын,ал одан кейінгі топқа: «тақия тастамақ,тартыс,сиқырлы қоржын,бәйге,көкпар,асық,хан талапай,теңге алу, қыз қуу,орамал тастамақ,ақсүйек,күрес» т.б ойындарын жатқызуға болады. Мұндай ойындар баланы тез ойлауға, тапқырлыққа баулып,жаңа тақырыптарды жылдам меңгеруге ықпал етеді,сөз тіркесіне,ұйқастыруға дағдыландырады.  
Сюжеттік-рөлдік ойындар.
Сюжеттік рөльді ойындар мектепке дейінгі балаларға тән,ең сипатты ойындар болып табылады.Ол балалар өміріне елеулі орын алады.Сюжетті-рольді ойындардың ерекшелігі сол,оны балалар өзі жасайды.Ойынның дербес әрекеті айқын өнерпаздық және шығармашылық сипатта болады.Бұл ойындар ұзақ та қысқа да болуы мүмкін.Сюжетті-рольді ойында бейнелеу құралы роль мен ойын әрекеттері болып табылады.

Бесік жыры: 
Әлди-әлди,ақ бөпем, 
Ақ бесікке жат,бөпем,
Жылама,бөпем,жылама,
Көзіңнің жасын бұлама. 
Дәрігер ойыны: Балалардың білім деңгейін,ойындарды ойната отырып,әрі қарай жан-жақты дамыту,тіл байлығын жетілдіру,сөздік қорын молайту. 
Үстел үсті ойындар: Үстел үстіндегі театры-Сәбилер тобынан бастап-ақ тақпақ пен қысқа өлеңдерді айтқызғанда көркем сөздер әсерлі естілу үшін үстел үстіндегі театрды қолданған жөн.Мұнда үстел үстінде құламайтын және қозғалтқанда еш кедергісіз жүретін ойыншықтар қолданылады.
Үстел үсті ойындары: лото, домино,тапқырлық ойындар. (Қайда не өседі?Бұл кімге керек? т.с.с) Ересектер топтпғы балаларға қағазға басылған үстел үстінде ойналатын ойын қызықты келеді.Оларға табиғат құбылыстары,көліктің алуан түрлері (Кім не біледі?? Немен жүреді? Немен жүзеді? Немен ұшады?) бейнеленген,ертегілердің кейіпкерлері қимыл көрсетеді
Санамақ ойыны: Санамақ-кезкелген халықта кездесетін, жас баланың есептеу,ойлау қабілетін дамытуға арналған тілдік құралы.Санамақ әрі ойын,әрі есеп түрінде қолданылады.Санамақ арқылы қазақша сөздерді де сандарды да тез жаттап алады.
Қазақ тілі сабақтарында  сөздік қорды дамыту жұмыстарына сонымен қоса түсіндіру, сұрақ-жауап, сөйлесу, әңгімелесу, көрнекілік әдіс-тәсілдер арқылы жүзеге асады.
Әрине, балабақшада оқу-тәрбие жұмысында тілді үйретудің, үйренудің алуан тәсілдері мен әдістері бар.    Мысалы: «Атын ата, көрсет, қайтала», «Үйде кім бар?», «Не жоқ?», «Ғажайып қоржын» сөздік ойынында балалар қоржындағы ойыншықты алып, қай ойыншықты алғанын айтып, сипаттайды. Мынау –қоян. Екі ұзын құлағы бар. Кішкентай құйрығы, екі көзі, төрт аяғы бар ақ қоян.
Сабақта балаларға тақпақ жаттатамын. Мысалы:«Балабақша» тақырыбын өткенде:
Бала, бала, баламыз,
Бақшамызға барамыз.
Күні бойы қызыққа,

Көрнекілік әдісі-әр сабақта жүргізілетін әдіс. Басқа тілді үйретуде ең нәтижелі және жиі қолданылады. Балаларға түрлі суреттер мен заттарды, ойыншықтарды көрсету арқылы іске асады. Сурет арқылы балаларды байланыстырып сөйлеуге жаттықтырамын, сөйлем құрауға үйретемін. Мысалы: 1.Сиқырлы қоржын. (тақырыптар: «Жемістер», «Көкөністер», «Ыдыс-аяқ», «Ойыншықтар» т.б.)
2.Үйде кім жоқ? (тақырып: «Отбасы мүшелері»)
3. Аудармашы. (барлық тақырыптарға келеді.Мұғалім сөзді қазақша айтса бала орысшаға аударады, немесе мұғалім орысша айтып қазақша аудармасын сұрайды)
4. Не жоқ? (тақырыптар : «Үй жануарлары», «Жабайы жануарлар», «Киімдер» т.б.)
Қорыта келгенде, ойын-балалардың негізгі іс-әрекетінің бір түрі. Түрлі ойындарды өткізу, әрине сабақты қызықты етеді. Ойын баланың бір-бірімен тығыз қарым-қатынас жасауға үйретеді. Өзге тілде сөйлейтін балалар қысылмай, еркін тілдесуге әрекеттенеді, әдептілікке тәрбиелейді.  Ойын арқылы қазақ тілді насихаттап, дұрыс сөйлеу, тіл дамытуда жетістіктерге жеткізер бір жолы.
Біздің міндетіміз – қазақ  тілдің мерейін үстем етіп, аясын кеңейтіп, қазақ  тілімізді өрге бастырып, тіл дәрежесін көтеру болып табылады.
Елбасымыз Н.Ә. Назарбаевтың «Ана тіліне қамқорлық ең алдымен сол тілде сөйлейтін халыққа жүктеледі» демекші, менің парызым- балабақшадағы өзге ұлт балаларына мемлекеттік тілді меңгерту.

